MINUTI

KAMRA TAD-DEPUTATI

KUMITAT PERMANENTI DWAR L-AMBJENT U L-IPPJANAR TAL-IŻVILUPP 

IT-TLETTAX-IL PARLAMENT

LAQGĦA NRU 17

It-Tnejn, 17 ta’ Ġunju 2019.

l-Kumitat Permanenti dwar l-Ambjent u l-Ippjanar tal-Iżvilupp iltaqa’ fil-Parlament, il-Belt Valletta, fis-2:38 p.m. 

L-Onor. Alex Muscat, Chairman tal-Kumitat, ippreseda.

PREŻENTI

L-Onor. Jason Azzopardi u l-Onor. Roderick Galdes (Segretarju Parlamentari għall-Akkomodazzjoni Soċjali) kienu preżenti.
  
TALBA

L-Iskrivana tal-Kumitat qalet it-talba.  

MINUTI

Il-Minuti tal-Laqgħa Nru 16, li saret fis-6 ta’ Mejju 2019, ġew konfermati. 

KORRISPONDENZA

· Email datata 10 ta’ Ġunju 2019 mibgħuta minn Dr. Michael Briguglio fejn fiha ta l-feedback tiegħu lill-Kumitat dwar is-Social Impact Assessments as a Tool for Decision Making in Spatial Planning Policy (Dok. 56).  

DISKUSSJONI DWAR ID-DRAFT POLICY TAL-AWTORITÀ TAL-IPPJANAR RIGWARD SOCIAL IMPACT ASSESSMENTS AS A TOOL FOR DECISION MAKING IN SPATIAL PLANNING (Dok. 57)

Is-Sinj. Michelle Borg, Manager fl-Awtorità tal-Ippjanar, tat preżentazzjoni dwar is-suġġett (Dok. 58)

Ħadu sehem ukoll fid-diskussjoni il-Perit Joseph Scalpello, Assistent Direttur fl-Awtorità tal-Ippjanar; il-Perit Michelle Piccinino, Direttur fl-Awtorità għall-Ambjent u r-Riżorsi; u Dr. Claire Bonello, rappreżentata ta’ xi NGOs.

Dr. Claire Bonello ippreżentat lill-Kumitat kopja tas-sottomissjoni li bagħtet, għan-nom tagħha u għan-nom ta’ Futur Ambjent Wieħed, lill-Awtorità tal-Ippjanar waqt il-proċess ta’ konsultazzjoni pubblika li saret dwar il-policy. (Dok. 59)

Fil-konklużjoni tiegħu ċ-Chairman, filwaqt li awgura lill-Awtorità tal-Ippjanar għal din l-inizjattiva, qal li huwa importanti li studji bħal dawn, apparti milli jsiru fuq proġetti speċifiċi, għandhom ikunu iktar tassattivi f’livell strateġiku biex qabel ma tittieħed deċiżjoni dwar pjan jew policy ġdida, jiġi studjat l-impatt soċjali tagħha fuq il-pajjiż kollu. 

Huwa qal ukoll li t-traskrizzjoni tal-laqgħa tal-lum kellha tintbgħat lill-Awtorità tal-Ippjanar sabiex isservi bħala l-feedback uffiċjali tal-Kumitat.

Il-Kumitat temm id-diskussjoni dwar dan is-suġġett.

Fit-3:48 p.m. iċ-Chairman aġġorna l-Kumitat għal data u b’aġenda li kellhom jiġu kkomunikati aktar tard.

